
面陳重則置憲典輕則著致仕以全國體　上怒其引用

二王命鎮撫司卽訊繼盛曰非　二王誰不懼嵩者且

二王宗事寧不慮爲嵩敗耶錦衣衛上其語命杖一百血

肉岔起乃下刑部擬罪尙書何鰲受嵩指論繼盛許傳親

王令旨律絞郎中史朝賓持不可嵩聞之謫補外任侍郎

王學益賛鰲具兵獄尋遷一級

　〈王世貞曰嘉靖中前後諫臣獨楊最楊爵楊繼盛䟽最直傳播天下而得禍俱慘爵獲終牗下其後同贈官賜〉

　〈祭而爵獨缺謚盖世捕三楊之䟽云〉

河道都御史曾鈞奏言劉伶臺至赤晏廟凡八十里乃黃

河下流頃爲淤沙雍塞以致奔潰此其疏濬所最先者次

則老灣黃河口衝決渰没安東一縣亦當急築旣濬之後

宜築長堤磯嘴以備衝擊又三里滿新河口比舊口水高

六尺若開舊口雖有沙淤之患而爲患稍輕若開新口未

免淹没之虞而漕舟頗便宜將新口暫開建置閘座及將

高家堰增築長堤原建新莊等閘加石修砌以遏横流從

之

二月詔冊封錦衣副千户李銘女爲裕王妃○奉安先聖

先師于文華殿東室○廷試賜陳謹等四百二人進士及

第出身有差○海賊汪直紏漳廣羣盜大舉入寇連艦伯

餘艘蔽海而南自台寧嘉湖至蘇松迄淮北濱海數千里

--

同時吿警○虜寇宣撫大同總兵劉梅郭都死之詔名卹

卹廕○賜故大學士楊士奇祠額及春秋祭文○總督三

邊兵部尙書王以旂卒

　〈以旂江寧人爲總督任鎮六年開誠布信虜無深人前後禦虜斬首以千計其所繕障塞皆堅壯可恃西人賴〉

　〈之疾作揚仕辛于固原鎮邊民號泣罷市詔贈太保謚襄啟〉

削劾嚴世蕃奸狀武選郎中周冕籍○詔城京師外城

四月海寇犯太倉州攻城不克分掠有失舟倭四千人突

至平湖海寧等境焚戮慘虐官兵禦之皆敗殺把總指揮

千百户縣丞諸官奪舟而去○倭犯松楊知縣羅拱辰禦

却之賊浮海李大猷以舟師邀擊斬百六十九級○虜犯

遠東總兵岳𢡟等擊敗之斬首四十七級

五月出盧鏜于獄爲福建備倭都指揮○倭攻上海縣燒

劫縣市知縣喻顯科逃匿指揮武尙文縣丞宗鰲戰死撫

撡官奏令太平同知陳璋同蘇州同知任環統兵籌畫璋

囚上禦倭十二事撫操俱從之

六月吏部尙書萬鏜致仕給事中朱伯辰削籍

　〈時通政趙文華少有文學夤緣嵩父子擢通政使至是鄖陽都御史缺嵩順指會舉文華吏部尙書鏜遂以文〉

　〈華名主伯辰䟽其憑聲援而𠖥賂日彰恣貪饕而廉隅盡喪鄉黨羞稱縉紳共鄙閑散猶貼班行臺憲何堪命〉

　〈使文華奏係吏部嗾所親伯辰論臣者且許鏜以不得一品怨望　上乃出鏜削伯辰籍仍留文華〉

七月虜酋俺答把都兒等大舉入寇攻插箭等路關南大

